
				এই পাতাটির মুদ্রণ সংশোধন করা প্রয়োজন। 
অন্যান্য কুমারীর অপেক্ষা সে ভালই আছে। বাড়ীতে কেহই ত তাহাকে অনাদর করে না। -সেই যে বাড়ীর একমাত্র সন্তান-পিতা ও পিতৃব্যের বড় আদরের আদরিণী ! তাহাকে সুখে রাখিবার জন্য সকলেই সচেষ্ট । আর তাহার কুমারীজীবন ঘুচাইবার জন্য পিতা, পিতৃব্য ত চেষ্টার ক্ৰেটী করেন। নাই । এই প্ৰকার নানা কথা চিন্তা করিয়া সে এই কুমারীজীবনই বরণ করিয়া লইয়াছিল।
মানুষ যাহা ভাবে, মানুষ নিজের জীবন যে পথে পরিাচালিত করিবার জন্য সঙ্কল্প করে, তাহা যদি সফল হইত, তাহা হইলে পৃথিবীময় এত হাহাকার, এত আশা-ভঙ্গের আৰ্ত্তিনাদ শুনিতে পাওয়া যাইত না ; এবং দীর্ঘশ্বাসে দিঙামণ্ডল পরিপূর্ণ হইত না ; এত কাতর আবেদন শুনিতে হইত না । আমরা মনে করি, ইহা করিব,-উহা করিব, কিন্তু অলক্ষ্যে বসিয়া আমাদের ভাগ্য-বিধাতা আমাদের জন্য যে পথ নির্দেশ করিয়াছেন, তাহফা, হইতে এক পদ ও স্বেচ্ছায় চলিবার যো নাই । আমি স্থির করিলাম, উত্তর দিকে যাইব, কিন্তু কোন এক অদৃশ্য শক্তিবলে আমার গতি পূর্ববাহিনী হইল। আমি মনে করিলাম, নিশ্চিন্ত মনে জীবন কাটাইবি ; কোথা হইতে নানা জঞ্জাল, নানা উপদ্রব আসিয়া আমাকে ব্যতিব্যস্ত করিয়া ফেলিল। কোন দিনই ত আমরা নিজের ইচ্ছা-মত কাৰ্য্য করিতে পারি না । আমরা ভাবি এক, হইয়া বসে আর এক। লক্ষ্মীর জীবনেও তাঁহাই হইল। সে মনে করিল, দূর

